
Alameda de Recalde, 30 | 48009 Bilbao
Tel. +34 94 406 85 32
www.salarekalde.bizkaia.net

Ordutegia

Asteartetik larunbatera: 10 - 14 eta 17 - 20:30
Igande eta jai egunetan: 10 - 14
Astelehenetan itxita

Horario

Martes a sdbado:  10-14y 17-20:30 h
Domigos y festivos: 10-14 h

Lunes cerrado

Opening hours

Tuesday to Saturday: 10-14 and 17-20:30 h
Sundays and holidays: 10 - 14 h

Monday closed

sarrera doan | entrada libre | admission free

EHIZAREN LEGEAK

2012ko azaroaren 30etik 2013ko otsailaren 10era

¢ Bilboko Rekalde Aretoan ikusgai dagoen Luis Candaudapen (Bilbo, 1964)
erakusketa orain arte instituzio publiko batek margolari honen artelanei buruz egin
duen erakusketa antologikorik osoena da.

e Candaudapek lan garrantzitsuak egin ditu, arlo piktorikoan esperimentazioa
eginez, eta horren ondorioz lortu du entzutea. Laurogeita hamarreko
hamarkadaren hasieran azaldu zen belaunaldiko euskal artistarik
esanguratsuenetako bat da.

e Erakusketaren ibilbidea ez dago ohiko muntatze kronologiko baten arabera
eginda. Egilearen mintzaera piktorikoan izan den bilakaera erakutsi nahi da, eta
pieza bakoitzaren banakotasunaren aurrez aurre jarri nahi da ikuslea. Erakusketan,
berrogeita hamar artelan baino gehiago dituen aukeraketa bat bildu dugu. Artelan
guztiak oso adierazgarriak dira, hala laurogeita hamarreko hamarkadaren
amaierakoak, nola azkenak, oraintsuko sorkuntza-lanak.

¢ Margoek eta filmek multzo adierazgarria eratzen dute, eta artistak urte luzez
egin duen eta orain arte bilduta jendaurrean ikusgai egon ez den lan sakona
islatzen dute. Horrez gain, artistak ia egunero lantzen dituen marrazkiez osatutako
ohar-liburuxketako erakusgai batzuk aurkezten dira.

¢ Erakusketak sakon berraztertzen du egilearen ibilbide artistikoa. Izenburua, hau
da, Ehizaren legeak, Mark Gisbournek jaso du, erakusketa honetarako argitara
eman den saiakuntza teoriko interesgarria prestatu duen arte-kritikariak, “irudien
ehiztaritzat” hartu baitu artista.

ERAKUSKETA

Luis Candaudap (Bilbo, 1964) laurogeiko hamarkadaren erdialdean prestatutako euskal
artisten belaunaldikoa da. Urte luzez margolaritzan aritu ondoren, Varsovia, Bartzelona
eta Bilbo hirietatik igarota, orain, bere lehen erakusketa antologikoa aurkeztuko du
Bilboko Rekalde Aretoan, Ehizaren legeak izenekoa. Mark Gisbournek katalogoko
testuan dioen moduan, “artista ‘irudien ehiztari' bat da, margolaritzak proposatzen
duen, baina sekula guztiz ematen ez duen helmuga eskuratzeko lilurazko xedearen
atzetik dabilen gizona. Hala ere, margolaritza, bizitza bezala, prozesu bat da, eta
bilaketa motibazioaren zati bat da. Izan ere, margolaria metatutako sentipenen
edukiontzi bizidun bat da”.

Erakusketan garatzen den ideia nagusia da margolaritzan kontatzeko tresnak eta
metodologiak giza kondizioaren oinarrizko alderdi batzuei atxikita daudela, adibidez,
indarkeriari, sexuari edo errukiari. Bestalde, tresna horiek hau dute oinarrian:
diskurtsoaren linealtasunaren haustura, testuingurutik ateratzeko prozesu ikonikoa,
margolana “izuz beteriko une” gisa hartzea eta obraren amaiera atzeratzea.

Ibilbidean, artistak laurogeita hamarreko
hamarkadaren bukaeratik orain arte egin
dituen artelanak daude jasota. Hala, bada,
erakusketak hasiera filmikoa du, Kino
Moskwa (1990) olio-margolan enblematikoan
oinarritutakoa. Bartzelonan margolaritzako
ekoizpenean emandako hamar urteko
jauziaren ondoren, aldi horretako ondorio
piktorikoetan kokatzen du ikuslea, ondorio
horiek modulatuko baitute Luis Candaudapen
lana 1999-2000 urteetatik aurrera.

Ehizaren legeak erakusketaren ardatz
nagusian, berrogeita hamar artelan baino
gehiago dago: olioak eta akrilikoak, eta,
horien oinarrian, urte luzez landutako ohar-
liburuxketan jasotako marrazkien bilduma,
eta, era berean, laurogeiko hamarkada
amaierako material filmikoa. Lan horien
oinarrian, S.M. Eisensteinen atrakzioen muntaketa eta esperimentuzko road movie-a
dago; egilearen margolaritzako diskurtsoak zinemagintzan zuen jatorriaren berri
ematen digu horrek. Era horretan, zedarrituta geratzen da jarduteko mapa, Luis
Candaudapen laneko prozesuek baliatzen dutena.

Figura mirando nubes, 2010-11. Olio / mihisean. 125 x 98 cm

Candaudapen hasierako poetikak diskurtsoa zatikatzearen alde egiten du, eta bere
egiten du Roberto Roselliniren epai hau: “dena da zeinua, dena da mezua, eta datuak
metatzearen ondorioz sortutako zeinuak eta mezuak dira”. Aldi berean, lan egiteko duen
prozesuak margolaritzako ekintza geldiarazi nahi du instintiboki, eta, horren ondorioz,

artelanaren amaiera galdera iraunkor
bat da, bere lanean beti agertzen den
eta erakusketako irudien gainetik
hegaldatzen den galdera.

Luis Candaudapen artelan guztiek
batera duten alderdi batek oihalei
heltzerakoan hartzen duen jarrera
islatzen du. Egileak ez dio inolako
izurik margolan zuriari; tradiziozko
mistika arbuiatzen du, orri edo oihal
zuriari dagokionez. Candaudapentzat, margolanaren hasiera aurreko artelanean
abiarazitako prozesuari berriz heltzea eta jarraipena ematea baizik ez da, berdin dio
oihala pantaila moduan hartzen den, lekuz aldatzen eta jartzen diren irudiak dituen
pantaila gisa, edota euskarri huts gisa hartzen den, formazko ezkutatzeen eta
gainjartzeen lehenengo estratuak eta ondoko garapenak kokatzeko euskarri moduan.
Candaudapen artelanetan, obra amaitzean sortzen da gatazka, artelana zehazteko edo
puntuatzeko, beti lortzen ez den ardura bat hartu behar baita gainean, gertatzen ari
den horren gaineko euskarriarentzako justiziarena.

Falsiots, 2000. Akrilikoa / mihisean. 195 x 360 cm

Candaudapek lan egiteko duen prozesuan gero eta garrantzi gehiago hartzen duen
ideietako bat da margoa sortzen dela maiz klixe gisa baliatutako gaiei arbuioa
erakutsiz. Hala ere, aipatu behar da margolaria aspalditik ari dela lanean, doitasun jakin
bat lortzeko “margolaritzaren lurralde likidoan, aldakorrean eta nahasian”, bere hitzak
hona ekarriz.

Gaieil arbuioa erakutsiz zehazten den margolaritzako praktika horrek zentzu tragikoa
erakusten du: abian dagoen eta sekula amaitu ez den interpretazio batena. Alderdi
horiek zorretan daude, hala garai modernoarekin, nola objektu sinbolikoaren
errepikapena behin eta berriz azaltzen zuen alderdi artistikoarekin.

ARTISTA www.luiscandaudap.com

Luis Candaudapek (Bilbo, 1964) Arte Ederrak ikasi zituen Euskal Herriko
Unibertsitatean (UPV-EHU), hain zuzen, Margolaritzako espezialitatea. Hainbat urtez
Varsovia eta Bartzelona hirietan bizi ondoren, Bilbon kokatu zen laurogeita hamarreko
hamarkadaren amaieran. Bere ibilbidean barrena, erakusketa eta arte plastikoetako
sariketa askotan hartu du parte, eta Gure Artea lehiaketako bigarren saria eskuratu
zuen 1991n.

Egin dituen taldeko erakusketen artean, honako hauek aipatuko ditugu: A la pintura.
Pintores espanoles de los 80-90 en la coleccion Argentaria (ibiltaria), 1995;
Figuraciones del Norte, Centro de Arte Joven, Madril eta Museo de Bellas Artes de
Oviedo, 1999; eta Artistas Vascos, South Shore Arts Center, Munster, Indiana, 2006.
Era berean, monografiko moduan, leku hauetan izan ditu artelanak ikusgai: Senda
galeria, Bartzelona (1996), Fernando Sili6, Santander (2002), Windsor Kulturgintza,
Bilbo (2003) eta, azkena, Juan Manuel Lumbreras, Bilbo (2011).



